
Nunatsinni nerisassiarneqartut pisiniarfinni akiinut suut
tunngaviusarnera pillugu Naalakkersuisut nassuiaasiornissamik
peqquneqarnissaannik Inatsisartut aaliangiiffigisassaattut siunnersuut.
Nioqqutissat akitigut pisisartunut pilerinarnerulersinniarlugit qanoq
iliortoqgarsinnaanera nassuiaammi ilanngullugu tikkuarneqassaaq.
Nassuiaat kingusinnerpaamik UKA2025-mi

saqqummiunneqarsimassaagq.

(Inatsisartuni ilaasortaq, Mariane Paviasen, Inuit Ataqatigiit)

Ogaaseqaat:

Qujanaq, Mariane Paviasen Inuit Ataqgatigiit siunnersuuternut soqutiginartumut,
Paasisinnaavarput nunatta namminersulivinnissaanut nunap inuisa nunap
inuussutissatigut  tunniussinaasaanik  nerisagarnerisa  annertunerusumik
atorneqgalernissaannik aqqutissiuussinissaq pingaartikkit tamannalu Inuit

Ataqgatigiinni pisariagartutut isigingatsigu tapersersorparput.

Ullumikkut  nunatta  tunniussinnaasai  assersuutingalugu kalaalimernit
ilumoorpoq akisuallaarujussuarput pisiniarfinni akinik misissuilaaraanni tamanna
takuneqgarsinnaavoq, paasisinnaavarput siunnersuuteqartup kissaatigigaa
inuussutissat nunatsinneersut pisisartut akilersinnaasaannik

akeqgartinneqgassasut.

Siunnersuuteqgartup kissaatigisaatut siunnersuut manna inuutissarsiuteqgartunut

eqquinerlussanngitsoq, kalaalimernit kiisalu inuussutissat nunatta pissarititai
pisiarnegarnerulissappata Inuit Ataqatigiinni isumaqgarpugut aqqutissat
ilangisariagaraat akinut apparsaataasinnaasumik aningaasaliineq tamatuma
nassatariinnassanngilaa kalaalimernit inuussutissallu  nunatsinneersut
pisiniarfinni akikinnerulernerat kisianni aamma kingunerissavaa kalaalimerngit

inuussutissallu nunatsinneersut atornegarnerulernerat.

Inuit Ataqatigiinni taamatut oqaaseqarluta siunnersuut ataatsimiitsitaliami

susassagartumi eqqartorneqgarnissaa inassutingaarput.



